
Y gweithgaredd hwn sy’n dechrau’r wers. Os caiff ei
ddefnyddio ar-lein mae’n fwy effeithiol, oherwydd gall
disgyblion werthfawrogi symudiad y pyramid. I’w ddefnyddio
ar-lein mae angen i chi lwytho’r feddalwedd briodol yn:
http://www.statistics.gov.uk/census2001/default.asp
Mae’r pyramid rhyngweithiol yn y gornel waelod ar dde’r
dudalen ar y we. Os na allwch ei ddefnyddio ar-lein gellir
copïo’r dudalen ganlynol fel taflen taflunydd.

Yr amcan yw i’r disgyblion ddadansoddi’r pyramidiau
poblogaeth, chwilio am dueddiadau ac awgrymu rhesymau
dros yr hyn maent yn ei weld. Cofiwch nad oes atebion
penodol. Mae gwaith dyfalu yn rhan fawr iawn o ddadansoddi
data.

Dangoswch y pyramidiau fesul un a gofynnwch gwestiynau i’r
disgyblion am yr hyn maent yn ei weld. Gallai’r rhain fod yn
ddefnyddiol.

Graff 1
Disgrifiwch beth mae’r graff yn ei ddangos.
Pa fath o dueddiadau ydych chi’n eu gweld?
Fyddech chi’n disgwyl i’r pyramidiau edrych fel hyn?
Allwch chi weld unrhyw beth rhyfedd?
Allwch chi feddwl am resymau posibl dros nodweddion
penodol o’r graff? (Noder yr ymddengys y cafwyd cynnydd yn
y boblogaeth ar ôl yr Ail Ryfel Byd).
Sut ydych chi’n rhagweld y bydd y graff yn edrych mewn 15
mlynedd? Cyfiawnhewch eich ateb.

Graff 2
A wnaethoch ragweld yn gywir? Disgrifiwch pa newidiadau a
gafwyd mewn 15 mlynedd.
Allwch chi feddwl am resymau dros unrhyw wahaniaethau yn
y graff? Tynnwch lun bras o sut y bydd y graff yn edrych yn
2001 yn eich barn chi.

Graff 3
A oedd eich llun yn gywir? Trafodwch y pyramid olaf. Sut
mae’n cymharu â’r lleill?

Nodiadau

http://www.statistics.gov.uk/census2001/default.asp



